
Aanaar lii Suomâ stuárráámus kieldâ. Anarist 
lii mučis já vuáimálâš luándu, mast puáhtá 
leđe tuođâi čiävláá. Aanaar kässeekeđgi já 
aarniäitti lii áinoošlajâsâš já mučis Aanaarjävri, 
mii lii Suomâ kuálmádin stuárráámus já nubben 
jieŋâlumos jävri. Luándu árvoid já putesvuotân 
vuáđuduvvee aanaarlâš eellimvyehi lii kiäsutteijee 
já mielâkiddiivâš.

Ko lah Anarist, te tuubdah já iberdâh, et tuođâi iäláh

Maaŋgâkulttuurlâš Aanaar lii Suomâ áinoo 
neeljikielâsâš kieldâ, mast suomâkielâ 
lasseen sárnuh aanaar-, nuorttâ- já 
tavesämikielâ.



Anarist láá suullân čiččâmtuhháát 
noonâ persovnid. Lah-uv tun 
čuávuvâš? 

NIEVDAH-UV 
KÁIDUSPARGOOST?
Tom puáhtá toohâđ muččâdumosávt 
Anarist. Anarist kieldâpalvâlusah 
tuáimih pyereest, lâiba saahâ 
tiervâsvuođâpalvâlusâin, peivitipšoost, 
pyecceetipšoost tâi vuáđumáttááttâsâst.
Kieldâ ráhtá kaavaid enâduvváid, main 
eres saajeest pyehtih tuše nievdâđ.

Anarist uážžu meid áinoošlajâsâš 
áámmátškovlim, ko tääbbin puáhtá 
luuhâđ eres lasseen sämikielâid 
já -kulttuur. Tâi mađhâšem.
Káidusmáttááttâs aansust luuhâm já 
jieškote-uv tábáhtussáid uásálistem lii 
máhđulâš veikkâ päikkisohváást.

Tuubdah jieijâd kuullâđ maaŋgâkulttuurlâš siärvádâhân

”Käävci iveäigid já eellim rávhálâš 
rytmâ kiäsutteh. Aalmugijkoskâsâš 
vuoiŋâ já maaŋgâpiälásâš 
algâaalmugkulttuur kuáhtájeh 
nubijdis tääbbin vuovvijn, mii 
ij kavnuu kosten eres saajeest 
maailmist.”
– Aanaarlâš uđâsässee mäddiláá.

Aanaar tábáhtuseh tuáppejeh fárusis. 
Ihásiih Aanaar-ohoh já maaŋgah 
sierâlágán tábáhtuseh čuákkejeh 
ulmuid oohtân feeriđ já eelliđ mieldi.



Arktâlâš irâtteijeetoimâ tegu aanaarliih tom pargeh.

Luándu virkosmit já eeleet sehe 
addel uđđâ jurduid. Muorâ, kolle, 
meccivalje, myerjih já kyeleh 
valmâštuveh olmâ pyevtittâssân.



“Anarist láá tom mielâ, et irâtteijen 
kannat leđe. Kieldâ iššeed 
mielâstis, já lope- já kaavamääših 
tuáimih luándulávt já njyebžilávt.”
– Irâtteijeepeerâ Anarist

Anarist láá maailm tavemuuh, 
ollâtásásiih kolmâtestamkuávdááh, 
moh tuáimih siste já olgon pirrâ ive.

Maaŋgâkulttuurlâšvuođâ já aalmugijkoskâsâšvuođâ váimusist

EU tavemus kirdemkieddi já kieskâd 
vijđedum kirdemsajattâh Avelist 
palvâlává ihásávt paijeel 140 000 
mađhâšeijed.

Puásuituálu lii ohtâ Aanaar 
merhâšitteemuin iäláttâsâin.

Aanaarlâš irâtteijeetoimâ vuáđuduvá arktâlâš luándun 
já aalmugijkoskâsâš sajadâhân Baarents kuávlust. Toh 
fäällih máhđulâšvuođâid luándu- já kulttuurmaađhâšmân, 
innovatiivlâš kolmâteknologian já ärbivuáválâš iäláttâssáid. 
Mađhâšem lii Aanaar stuárráámus pargoadeleijee.



Maailm puttásumos luándu

Kuovsâkkâsah lomodeh tälvi-iijâst já 
ruške áávvud ivnijdiskuin čohčuv.



Arktâlâš luándumađhâšem vuossâmuš čuosâttâh

”Luámun Anarist ij pyevti 
rahttâttâđ, tom puáhtá tuše feeriđ. 
Lopádâsah lonestuvvojii já joba 
eenâb-uv. Muštám tom avepeeivi.”
– Mađhâšeijee Koskâ-Euroopâst

Keessiv páštá piäiváš pirrâmpeeivi 
miätá. Talle ij kihheen uáđi!
Anarist kávnojeh ennuu eromâš 
kulttuurhistorjá já ellee kulttuur 
falâlduvah. Kaavnâ jieijâd kollepitá!

Aanaar-Suáluičielgi mađhâšemkuávlust 
láá kyehti Suomâ stuárráámus 
aalmuglâšmeeci; Lemmee 
aalmuglâšmecci já Urho Kekkos 
aalmuglâšmecci. Vijđes meccikuávluh, 
pyereest merkkejum vajâldem- já 
vandârdempálgáh sehe maaŋgah 
čácáduvah fäällih máhđulâšvuođâ 
kuáhtáđ rievtis arktâlâš luándu.

Kiäsutteijee Aanaar–Suáluičielgi 
-mađhâšemkuávlust láá Suáluičielgi 
mađhâšemkuávdáš maaŋgâpiälálâš 
palvâlusâidiskuin sehe maaŋgah 
persovnliih siijdah. Ijâstâllâđ puávtáh 
ollâtásásijn hotellijn sehe tuuváážijn, 
moh láá meeccist. 
www.inarisaariselka.fi

•	 Vuáđudum ive 1876
•	 Suomâ stuárráámus kieldâ; 

vijđodâh 17334 km2, 
čäcivijđodâh 2282 km2

•	 Ässeeh suullân 7000
•	 Lii Euroop union tavemuu 

čievâst, kaskoo Tavekaaloot
•	 Taažâ já Ruošâ räjiránnjá
•	 Kuávdášlâš iäláttâsah; 

mađhâšem, meccituálu, 
puásuituálu, kuálástus, 
škovlimtoimâ sehe 
kolmâteknologia, eromâšáv 
auto- já riegistestam

•	 Aalmugijkoskâsâš 
mađhâšemkieldâ

